
Numri i lëndës: 2023:041564 

Datë: 01.08.2023 

Numri i dokumentit:     04542628 

 

 

 

C – IV. – 14 - 6949        
                                                                                                     Paditësi:  

 

 

H P nga Prizreni, përfaqësuar nga av. B I nga Prishtina. 

 

Kundër                                                                                                                     
                                                                                                      E paditura:  

 

 

Agjencia Kosovare e Privatizimit me seli në Prishtinë, adresa: Rr. “Dritan Hoxha”, nr.55, Lagjja, 

’’Lakrishtë’’ Prishtinë. 

 

Për: Palët 

 

Dhoma e Posaçme e Gjykatës Supreme të Kosovës për çështjet në lidhje me Agjencinë Kosovare 

të Privatizimit (Dhoma e Posaçme), me gjykatësin e vetëm, Agron Hoxhaj, me           

dt.01.08.2023, nxjerr këtë: 

 

A K T G J Y K I M 

 

 

I. PRANOHET si e bazuar kërkesëpadia e paditësit, H P nga Prizreni dhe NDRYSHOHET, 

Vendimi, PRZ042-0072 i dt.29.09.2014 i Autoritetit të Likuidimit (AL) në kuadër të Agjencisë 

Kosovare të Privatizimit (AKP) me seli në Prishtinë për NSH “Prizren Market” me seli në Prizren 

(në likuidim), ashtu që OBLIGOHET, e paditura, Agjencia Kosovare e Privatizimit (AKP) me 

seli në Prishtinë - Autoriteti i Likuidimit, që paditësit, t’i kompensoj në emër të tre pagave të 

papaguara shumën e përgjithshme prej 381.09 € (tre qind e tetë dhjetë e një euro e nënët cent), 

dhe atë me prioritetet sipas kategorisë së përcaktuar të kërkesave dhe interesave në procedurën 

e likuidimit si dhe kamatën ligjore në shumë prej      38,10 € (tri dhjetë e tetë euro e dhjetë 

centë). 

 

II. Secila palë i bartë shpenzimet e veta të procedurës. 

Rrethanat Procedurale dhe Faktike : 

 

Paditësi, me dt.06.11.2014, përmes postës dhe përfaqësuesit të tij pranë Dhomës së Posaçme të 

Gjykatës Supreme të Kosovës (DHPGJSK), ka paraqitur ankesë kundër Vendimit, PRZ042-0072 

të dt.29.09.2014 të AL-së në kuadër të AKP-së me seli në Prishtinë për shkak të kompensimit të 

tre pagave të pa paguara për periudhën prill, maj dhe qershor 2007 në shumën prej 127.03 €, për 

secilën pagë, dhe në atë në shumë të përgjithshme 381.09 €, nga Ndërmarrja Shoqërore “Prizren 

Market” me seli në Prizren (në likuidim).  

 

Paditësi parashtresën e drejtuar pranë DHPGJSK-së, e kanë titulluar si “ankesë” mirëpo gjykata 

të njëjtën e konsideron si padi në bazë të nenit 35 par.1 të Ligjit për Dhomën e Posaçme, e cila 

dispozitë bënë trajtimin e barabartë të parashtresave me të cilat bëhet “nisja e procedurave” 

pranë Dhomës së Posaçme, pavarësisht faktit se a quhen padi, kërkesa apo ankesa.  

 

Paditësi në këtë ankesë, ka theksuar se ka qenë punëtorë i NSH, derisa iu është ndërprerë 

marrëdhënia  e punës nga AKP, me rastin e privatizimit të NSH “Prizren Market”, duke i njoftuar 

se marrëdhënia e punës përfundon menjëherë, dhe se kërkesat për kompensim mund t’i paraqitni 

në procedurë të likuidimit, të cilën AKP-ja, nuk e kishte mohuar këtë por ajo ua refuzoj kërkesat 

e duke u thënë që kërkesat për paga të papaguara janë të parashkruara në bazë të nënit 36.2 të 

Shtojcë së Ligjit Nr.04/L 034 për AKP-në, si dhe duke iu referuar nenit 608 Ligjit të vjetër të 

Punës së Bashkuar, se lëndët mund të bashkohen sipas nenit 19 dhe 143 të Ligjit të Procedurës 

Kontestimore (LPK), se duhet të zabtohet neni 33 i Ligjit të DhPGJKS-së që ka të bëjë me 

dëgjimin e palave në procedurë, se ankuesi pretendon se iu njihet prioriteti në tre paga të fundit 

të papaguara sipas nenit 40 të Ligjit për AKP-në, se ky punëtor ka të drejtë në kompensim për 

paga të papaguara për muajt prill - maj-qershor 2007, sipas prioritetit, me bazë të pagës mujore 

prej 127.03 euro x 3 paga në shumë të përgjithshme 381.09 euro, se kërkesa nuk është 

parashkruar sipas nenit 608 të Ligjit të Punës së Bashkuar (1976) të zbatuar nga AKP-ja, se ky 

ky ligj nuk është  zbatueshëm, se , duke konsideruar, andaj, i ka propozuar gjykatës që të anuloj 

vendimin e kundërshtauar dhe të urdhëroj AKP-në,  që të miratoj kërkesën punëtorit në tre pagat 

e fundit në shumën e përcaktuar në listë për muajt Prill – Qershor 2007.   

 

Paditësi, padisë/ ankesës së tij, ia ka bashkangjitur provat kopje siç janë: letërnjoftimin, librezën 

e punës, njoftimin e dt.13 qershor 2007 për ndërprerje e punës të lëshuar nga ish AKM-ja, 

Vendimin e AL-së, PRZ042-0072 i dt.29.09.2014, lista përmbledhëse e llogarisë për pagat e pa 

paguara.  

 

Me dt.07.04.2023, e paditura, AKP-ja me seli në Prishtinë, ka paraqitur mbrojtjen e saj në padi 

e në të cilën, i ka kundërshtuar në tërësi pretendimet e paditësit,  ndër të tjera ka theksuar se me 

rastin e vendosjes, Autoriteti i Likuidimit, ka bërë një vlerësim të saktë të rrethanave faktike dhe 

se dispozitat e zbatueshme janë zbatuar saktë, se parashtruesi nuk ka cekur asnjë dispozitë ligjore 

që e ka shkelur Autoriteti i Likuidimit, andaj vendimi nuk bie në kundërshtim me asnjë dispozitë 

të Ligjit nr.04/L - 034, dhe se nuk ka bazë ligjore për të shfuqizuar vendimin, dhe se ankesa është 

e pabazuar. 

 

E paditura më tej citon se ankesa është e pabazuar në pajtim me nenin 36.2.1 i Shtojcës së Ligjit 

nr.04/L-034 për AKP, se AL-ja, ka kryer vlerësimin e kërkesës dhe ka gjetur atë të pavlefshëm  

ku parashikon se “elementet në vijim përbëjnë bazë të mirë dhe të mjaftueshme sipas këtij ligji 

për refuzimin e një Kërkese apo interesi të pretenduar të kapitalit apo pronësisë: kërkesa apo 

pretendimi është i pas afatshëm sipas kufizimeve kohore të aplikueshme”, dhe nga nenin 608 i 

Ligjit të Punës së Bashkuar (1976), i aplikueshëm sipas nenit 1 të Rregullores së                   

UNMIK-ut, Nr.1999/24, parashikon që “pagesa e shumës së pagës apo rrogës apo secilës kërkesë 

tjetër të punëtorit që rrjedh nga marrëdhënia e punës parashkruhet për tre vjet”, andaj bazuar në 

dispozitat e mësipërme kërkesa duhet të jetë paraqitur në gjykatë apo ndonjë autoritet tjetër 

kompetent, nga momenti kur NSh-ja, kur pretendohet të mos ketë përmbushur obligimet ndaj 

parashtruesit që rrjedhin nga marrëdhënia e punës, më së voni tre vjet nga momenti kur 

parashtruesi nuk ka përfituar pagë dhe i paraqet gjykatës që të refuzoj ankesën e paditësit si të 

papranueshme  dhe të pa bazuar dhe ta vërtetoj Vendimin e Autoritetit të Likuidimit. Mbrojtjes 

si provë i ka bashkangjitur: Vendimin, PRZ042-0072 të dt.29.09.2014 dhe vendimin për 

emërimin e anëtarëve 1.11.2022. 

 

Me dt.09.05.2023, paditësi, ka paraqitur Përgjigje në mbrojtjen e të paditurës, të cilën, ka vënë 

në pah argumentet ligjore në mbështetje të kërkesës së sij, se ka referuar në raste e ngjajshme 

kur DhPGJSK-ja, ka vendosur sikurse tek kërkesa e tij, i ka kundrshtuara si dhe ka përsëritur 

qëndrimet e paraqitura në ankesë, me propozim që gjykata të ndryshoj vendimin e kontestuar, të 

njohë të drejtën paditësit në tre paga në shumë të përgjithshme prej 381.09 euro si dhe kamatën 

10 %.   

 

Me dt.22.05.2023, e paditura, ka paraqitur Kundërpërgjigje në Përgjigjen e paditësit e në të cilën 

ka theksuar se mbetet në tërësi pranë deklarimeve dhe kundërshtimeve të parashtruara në 

mbrojtjen në padi të parashtruar në Dhomën e Posaçme e me theks të veçantë në nenin 36.2 të 

Shtojcës së Ligjit, Nr.04/L – 034 të AKP-së. 

 

Për detaje të tjera referimi mund të bëhet në dosjen e lëndës.  

 

Arsyetimi ligjor: 

Në bazë të nenit 2 par.4 dhe nenit 77 par. 1 pika 1 të Ligjit, Nr.06/L - 086 për Dhomën e Posaçme 

të Gjykatës Supreme të Kosovës për Çështjet që Lidhen me Agjencinë Kosovare të Privatizimit 

(në tekstin e mëtejmë Ligji Dhomën e Posaçme), gjykata zbaton dispozitat procedurale të këtij 

ligji. 

 

Në bazë të nenit 76 par.3 të Ligjit për Dhomën e Posaçme, lidhur me nenin 399 të Ligjit të 

Procedurës Kontestimore (LPK), gjykata vlerëson se faktet dhe provat që i përmban ankesa nuk 

e vërtetojnë atë dhe gjykata merr aktgjykim, pa caktuar seancës dëgjimore.  

 

Pas shqyrtimit të provave të lëndës parashtrimeve dhe pretendimeve të palëve në procedurë 

gjykata ka ardhur në përfundimin se kërkesëpadia e paditësit, është e bazuar. 

 

Gjykata ka shqyrtuar pretendimet dhe provat të cilat i kanë ofruar palët ndërgjyqëse dhe ka 

konstatuar NSH “Prizren Market” (në likuidim), në Prizren dhe se kjo NSh ka hyrë në procedurë 

të likuidimit dt.19.06.2013 ndërsa parashtruesi – paditësi, ka parashtruar kërkesën tek AL-ja për 

kompensimin e tre pagave të papaguara me dt.18.07.2013, për periudhën Prill - Qershor 2007, 

sipas kërkesave prioritare, që është brenda afatit për parashtrimin e kërkesave në procedurë të 

likuidimit tek AL-së.  

 

Gjykata gjenë se nuk është kontestuese se në mes të palëve ndërgjyqëse ka qëndruar raporti 

juridik i marrëdhënies së punës në mes të ankuesit dhe NSH “Prizren Market”, në likuidim të 

cilën tani e përfaqëson AKP, për të cilën kjo konstatohet me librezën e punës, aktin njoftues të 

AKP drejtuar paditësit, vendimit PRZ042-0072 dt. 29.09.2014, të kontestuar, por kontestuese 

nga ana e të paditurit mbetet baza juridike e parashkrimit të kërkesës së paditësit, e paditura ka  

theksuar mbi bazën e papranueshmërisë sipas nenit 36.2.1 dhe 36.2, të Shtojcës së Ligjit,              

nr. 04/L-034 të AKP-së dhe lidhur me parashkrimin sipas dispozitave nga neni 608 i Ligjit të 

Punës së Bashkuar (GZ RSFJ 1976). 

 

Gjykata tani nuk mund të marrë si të drejtë dhe të plotë qëndrimin juridik të të paditurës me 

rastin e refuzimit të kërkesës së parashtruesit pasi që AL gabimisht ka zbatuar dispozitën 

materiale nga neni 36.2.1 të Shtojcës së Ligjit nr.04/L-034 për AKP, lidhur me nenin 608 të 

Ligjit të Punës së Bashkuar (1976) kur vie në përfundim se kërkesa e parashtruesit, është 

parashkruar sipas vendimit të AL-së, andaj të njëjtin vendim gjykata e anulon tërësisht, si dhe 

duke aprovuar në tërësi kërkesën e ankuesit.  

 

Sipas shkresave të lëndës konstatohet se Paditësi në procedurë të likuidimit brenda afatit ligjor 

ka parashtruar kërkesën për kompensimin e tre pagave të pa paguara për periudhën prill, maj dhe 

qershor 2007 në shumën prej 127.03 €, për secilën pagë dhe në atë në shumë të përgjithshme 

prej 381.09 €, nga Ndërmarrja Shoqërore “Prizren Market” në likuidim, për të cilën e paditura 

në kundërshtim me dispozitat ligjore ka refuzuar kërkesën si të parashkruar sipas dispozitave nga 

neni 36.2.1 dhe 36.2, të Shtojcës së Ligjit nr. 04/L-034 të AKP dhe lidhur me parashkrimin sipas 

dispozitave nga neni 608 i Ligjit të Punës së Bashkuar (GZ RSFJ 1976), duke mos kundërshtuar 

lartësinë e kërkesës së pretenduar.       

 

Gjyakata gjen se paditësi me të drejtë ka parashtruar kërkesën për kompensim në të drejtën e 

pretenduar, pasi që Autoriteti i Likuidimit (AL), ka qenë autoriteti kompetent për shqyrtuar 

kërkesën  e paditësit në procedurë të likuidimit, por refuzimin e kërkesës së paditësit nga AL-ja, 

kjo gjykatë nuk mund ta marrë si të drejtë, pasi dispozitat nga neni 36.2.1 dhe 36.2, të Shtojcës 

së Ligjit nr. 04/L-034 të AKP dhe lidhur me parashkrimin sipas dispozitave nga neni 608 i Ligjit 

të Punës së Bashkuar (GZ RSFJ 1976), gabimisht janë zbatuar, dhe se në këtë çështje juridike 

nuk kemi parashkrim të kërkesës së paditësit, dhe se bazuar nga pretendimi i paditësit për 

kërkesën e parashtruar në shumë prej 381.09 euro për periudhën kohore prill, maj dhe qershor 

2007 gjëgjësisht 3 muaj, dhe të pa konstestuar në pikëpamje të lartësisë nga e paditura, në këtë 

shqyrtim gjykata konsideron si të drejtë aprovimin e kërkesës së tre pagave të papaguara e në 

shumë të përgjithshme prej 381.09 euro, dhe se ky qëndrim i kësaj gjykate bazohet në dispozitat 

nga neni 40.1.1.6.1  i Ligjit nr.04/L-034 për AKP që në mënyrë taksative citon se : “kërkesat për 

pagat e punonjësve të cilat nuk janë paguar deri në datën e vendimit nga Gjykata apo Agjencia 

për fillimin e procedurave të likuidimit, të kufizuar në tri paga mujore bruto për person” dhe se 

këto kërkesa dhe interesa të kreditorëve do të përmbushen në pajtim me kategoritë 1.1 – 1.8 nga 

i njëjti nen 40 të Ligjit nr.04/L-034 për AKP, dhe se në këtë drejtim kemi çështje të gjykuar mbi 

bazën juridike të së drejtës,  ndërsa në pikëpamje të lartësisë është vlerësuar si e arsyeshme. 

 

Gjykata duke vepruar konform dispozitave nga neni 37 par. 3 të Shtojcës së Ligjit nr.04/L-034 

për AKP-së ku citon  se :“Të gjitha Kërkesat e bëra ndaj Ndërmarrjes mund të përfshijnë kamatë 

në çfarëdo shumë themelore të grumbulluar deri para datës së Vendimit të Likuidimit, me kushte 

që që kjo kamatë të mos tejkalojë 10% (dhjetë për qind) të shumës themelore’’, andaj edhe 

gjykata e aprovoj edhe pjesën e kërkesëpadisë së paditësit për kamatën si kërkesë aksesore. 

 

Gjykata ka shqyrtuar edhe qëndrimet tjera të palëve ndërgjyqëse lidhur me kërkesën e 

parashtruar por të njëjtat nuk janë të bazuara me dispozitat ligjore në fuqi në zbatim, andaj 

kërkesa është aprovuar si në dispozitiv.  

Përfundimisht gjykata ka konstatuar se në rastin konkret pala kundërshtare gabimisht ka vepruar 

kur ka zbatuar dispozitën ligjore të cituara me lartë dhe bazuar në vërtetimin e kësaj gjendje 

faktike të konstatuar. 

 

Prandaj nga ajo që u tha më lartë, u vendos si në dispozitiv të këtij aktgjykimi e në bazë të nenit 

4 par.9, nenit 9, nenit 54 par.1 dhe nenit 74 par.4 të Ligjit nr. 06/L - 086 të Dhomës së Posaçme 

të Gjykatës Supreme të Kosovës (DhPGJSK). 

  

Shpenzimet Gjyqësore 

 

Në bazë të nenin 62 par.5 të Ligjit nr. 06/L-086 të Dhomës së Posaçme të Gjykatës Supreme të 

Kosovës (DhPGJSK), secila palë i bart shpenzimet e veta procedurale.  

 

 

 

DHOMA E POSAÇME E GJYKATËS SUPREME TË KOSOVËS 

2023:041564, 01.08.2023 

 

 

                                                                                                      Gjykatësi                                                            

                                                                                                                  Agron Hoxhaj,      

                                                                                                                                                                                        

                                                                                                             ___________________ 

      

 

 

KËSHILLË  JURIDIKE : 

 

Kundër këtij aktvendimi mund të parashtrohet ankesë me shkrim në Kolegjin e Apelit të Dhomës 

së Posaçme dhe atë brenda 15 (pesë mbëdhjetë) ditëve pas ditës së pranimit të këtij aktvendimi. 

Ankesa duhet të dorëzohet në bazë të nenit 9 par.6 të Ligjit për Dhomën e Posaçme të Gjykatës 

Supreme të Kosovës (DhPGJSK). 

                                                                                                   

 

                                                                                                   
 

 

 

 

 

 

 

 

 


